
				এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 
৬
কথা




ভাবিলা,—এ কি এ কাণ্ড!   গুরুজির ভিক্ষাভাণ্ড!
  ঘরে যার নাই দৈন্য লেশ!

সবই যার হস্তগত   রাজেশ্বর পদানত
  তাঁরো নাই বাসনার শেষ?



এ কেবল দিনে রাত্রে   জল ঢেলে ফুটা পাত্রে
  বৃথা চেষ্টা তৃষ্ণা মিটাবরে!

কহিলা, দেখিতে হবে   কতখানি দিলে তবে
  ভিক্ষা ঝুলি ভরে একেবারে।

তখনি লেখনী আনি   কি লিখি দিল। কি জানি,
  বালাজিরে কহিলা ডাকায়ে

গুরু যবে ভিক্ষা আসে   আসিবেন দুর্গ-পাশে
  এই লিপি দিয়ো তাঁর পায়ে।



গুরু চলেছেন গেয়ে,   সম্মুখে চলেছে ধেয়ে
  কত পান্থ, কত অশ্বরথ।—

“হে ভবেশ, হে শঙ্কর,   সবারে দিয়েছ ঘর,
  আমারে দিয়েছ শুধু পথ।

অন্নপূর্ণ। মা আমার   লয়েছে বিশ্বের ভার,
  সুখে আছে সর্ব্ব চরাচর,

মােরে তুমি হে ভিখারী   মার কাছ হতে কাড়ি
  করেছ আপন অনুচর।”

